
Suliassat meeqqanik kinguaassiuutitigut atornerluinermut tunngasut pi-
soqalisinnaannginnerannik qulakkeerisumik Kalaallit Nunaanni pinerlut-

taalisitsinermut inatsisimmi § 12-p imaanik allanngortitsitsinissaq siunertaralugu 
Inatsisinik Atortitsinermut ministeri siunnersuummik saqqummiusseqqullugu 

qinnuigineqarnissaa pillugu, Naalakkersuisut peqquneqarnissaannik Inatsisartut 
aalajangiiffigisassaattut siunnersuut.  

 
pillugu 

 
Inatsisinut Ataatsimiititaliap 

 
ISUMALIUTISSIISSUTAA 

 
Siunnersuutip aappassaaneerneqarnerani saqqummiunneqartoq 

 
 

Suliarinninnermini Inatsisinut Ataatsimiititaliaq ukuninnga inuttaqarpoq: 
 
Inatsisartunut ilaasortaq Isak Hammond, Inuit Ataqatigiit, siulittaasoq 
Inatsisartunut ilaasortaq Justus Hansen, Demokraatit, siulittaasup tullia 
Inatsisartunut ilaasortaq Doris Jakobsen, Siumut  
Inatsisartunut ilaasortaq Storm Ludvigsen, Inuit Ataqatigiit 
Inatsisartunut ilaasortaq Kristian Jeremiassen, Siumut 
 
 
 
1. Siunnersuutip imarisaa 
Suliassat meeqqanik kinguaassiuutitigut atornerluinermut tunngasut pi-
soqalisinnaannginnerannik qulakkeerisumik Kalaallit Nunaanni pinerluttaalisitsinermut 
inatsimmik allanngortitsinissaq siunertaralugu Inatsisinik Atortitsinermut ministeri 
siunnersuummik saqqummiusseqqullugu qinnuigineqarnissaa pillugu, Naalakkersuisut 
peqquneqarnissaannik, siunnersuutip akuersissutigineqarnera nassataqassaaq. 
 
2. Ataatsimiititaliap oqaaseqaatai 
Siunnersuummik suliarinninnermini ataatsimiititaliap isumaliusersuutai malittuani 
nassuiaatigineqassapput. Tamatumunnga tunngatillugu inatsiseqartitsinermi pissutsit 
eqqarsaatigalugit danskit kalaallillu qanoq inississimanerat tamatumunngalu tunngaviit, 
isumaliutissiissummut ilassummi erseqqinnerusumik nassuiaatigineqarput. 
 
Naalakkersuisut aalajangiussassatut siunnersuummut akissuteqarlutik oqaaseqaataat, 
ajornartorsiutinik assigiinngitsunik siunnersuummut tunngassuteqartunik tikkuaasut, 
isumaliutissiissummut ilaanngussatut ikkunneqarput. Kiisalu § 37-mik aallaaveqarluni 
apeqquteqaammut (apeqqut nr. 2012-113) Naalakkersuisut akissuteqaataat ilanngussatut 
ikkunneqarpoq.   

2.1. Suliat pisoqalisarnerat nalinginnaasumik 
Kalaallit Nunaanni pinerluttulerinermi inatsimmi danskillu pillaasarnermut inatsisaanni 
unnerluussissutiginnissinnaanerup kingusinaarsinnaaneranut tunngasumik 
aalajangersagaqarpoq, tassa pinerluuteqarnerup kingunerani ukiut qassit qaangiunnerini 
unnerluussisussaatitaasut unnerluussuteqarsinnaanerannik killiliisunik aalajangersakkanik.      
 
Nujalerisup 47-unik ukiullip 16-inik ukioqarluni tujuuluk atisaarniarfimmi tillitaa pillugu 
unnerluutigineqarnissaata pissusissamisuunnginnera amerlanerit isumaqatigisinnaagunarpaat. 
 
Illuatungaatigulli pinerluuteqarnerit sakkortuut assersuutigalugit toqutsinerit 
toqutseriarnerilluunniit unnerluussutigineqarsinnaanermikkut pisoqalisinnaanerat 
pisiniarfimmi tillittumut sanilliunneqarnissaasa pissusissamisuunnginneri amerlanernit 
isumaqarfigineqassaagunarput.  
 
Danskit pillaasarnermut inatsisaat tamanna naapertorlugu aaqqissuussaavoq: 
Pinerluuteqarnerup sakkortussusaa qanoq unnerluussuteqarsinnaanerup pisoqalisarneranut 
aalajangiisuuvoq; Pinerluuteqarneq sakkortuneruppat, taava 
unnerluussutigineqarsinnaanerminut pisoqaavallaalernissaanut piffissaq sivisunerussaaq. 
Taamaattorli pinerluutit ataasiakkaat qanoq sakkortutigineri 
unnerluussissutigineqarsinnaanerminnut pisoqalivallaarnissaannut tunngaviatigut 
aalajangiisuunngillat: 8.000 kr.-imik tillittumut naleqqiullugu 200 kr.-inik tillittup 
unnerluussissutigineqarsinnaanera piaarnerusumik pisoqaavallaalersinnaanngilaq. Akerlianilli 
pinerlunnermi pinerloriaatsip atorneqartup, pillaatissiinermi tunngavigineqartup 
sivisussusilissavaa. 
 
Kalaallit Nunaanni pinerluttulerinermut inatsit pillaatissiinissamut killiliissutissanik 
peqanngilaq. Ilaatigut taamaammat pinerluttulerinermut inatsimmi suliat pisoqalisinnaanerat 
allatut aaqqissuussaavoq. Suliat akiliisitaanermik inerneqartitaanissaminnut ilimanaateqartut, 
pisoqaavallaalernissaminnut ukiunut marlunnut killiligaapput. Sulianut allanut tunngatillugu 
piffissaq ima sivisutigisoq qaangiutereersimappat pineqaatissiissuteqarnissamut 
tunngavissaarussimasutut nalilerneqarluni taava unnerluutiginnittoqarsinnaanngilaq.   
 
2.2. Suliat meeqqanik atornerluinermut tunngasutillit pisoqalisarneri pillugit 
Pinerluffigitittup 18-inik ukioqalerneraniit suliat pisoqaliartorsinnaanerannik nassataqartumik 
danskit pillaasarnermut inatsisaannik 2000-imi allannguinermi aalajangersakkamik 
ikkussisoqarpoq. Meeqqap pinerlineqartup pinerliisuminut ima attuumassuteqarsinnaanera 
allaat isertuussinissamut pinngitsaalisaasutut misigisimasinnaalluni, aatsaallu 
inersimasunmngornermigut pinerlineqarnerminut unnerluutiginnissinnaanini saperunnaarlugu 
misigisimanissaa eqqarsaatigalugu tamanna maleruagassaq immikkut ittoq pilersitaavoq.  
 
Kalaallit Nunaanni pinerluttulerinermut inatsit aalajangersakkamik assingusumik 
imaqanngilaq. Taamaattorli meeqqanik kinguaassiutitigut atornerluineq pillugu suliat 
pisoqalisarnerannik danskit immikkut ittumik maleruagassaannut tunngaviusoq, aamma suliat 
meeqqanik kinguaassiutitigut atornerluinermut tunngasut pisoqalisinnaanerannik 

nalilersuinermi pissutsit piviusut tunngavigalugit aallaaviunera pinerluttulerinermut inatsisip 
nassuiaatitaani erserpoq.  
  
Suliat kinguaassiutitigut atornerluinermut tunngassuteqartut nunami maani 
pisoqalinngisaannarnerannik tamanna isumaqartariaqanngilaq. Suliamut pineqartumut 
tunngatillugu pinerluuteqarnerup kingorna ukiut qassit qaangiutereersimanerat kisiat pinnagu 
aammali pinerluutip qanoq sakkortutigisimanera aallaavigalugu, suliap pisoqalisimaneranik 
naliliinissamut unnerluussisussaatitaasut periarfissaqartillugit aalajangersagaq atuuttoq 
eqaassuseqarpoq. Ukiukitsumik pinerliilluni kinguaassiutitigut pinerluuteqarnerit tamarmik 
assigiimmik sakkortussuseqanngillat. Assersuutigalugu 15-inik ukioqarluni 
qiimmassimaarnerup nalaani peqatiminut immminut qulaarluni nittarsaassimanermut ukiut 
qulit qaangiutereernerisigut pineqaatissiinissap qanoq pissusissamisoortiginera 
apeqquserneqarsinnnaavoq.    
 
Suliat meeqqanik kinguaassiuutitigut atornerluinermut tunngassuteqartut 
pisoqalinngisaannanerannik nassataqartumik aalajangersakkamik atortuulertitsinikkut, 
unnerluussisussaatitaasut eqqartuussiviillu sulianut ataasiakkaanut immikkut naliliinissamut 
periarfissaat peerneqassaaq. 
 
Peqatigalugulu aamma, uppernarsaatit pisariaqartut pigeqqaarlugit 
unnerluussisoqarsinnaanera eqqummaariffigisariaqarpoq. Pinerluttulerinermi inatsimmi 
meeqqanik kinguaassiuutitigut atornerluinermut tunngassuteqartut 
pineqaatissiissutigineqarnissaminnut pisoqalinngisaannarnissaannik aalajangersakkamik 
eqqussisoqaraluarpalluunniit, tamanna atuutissaaq. Suliani pinerluttup nassuerutiginngisaani 
uppernarsaatinilluunniit soorlu DNA-mik tunngavilinnik isumannaariffiusimanngitsuni, ukiut 
arlallit qaangiunneranni uppernarsaanissaq assut ajornakusoorsinnaavoq.  
 
Siunnersuummik akuersissuteqarneq pissutsit piviusut aallaavigalugit  allannguutinik 
annertuunik nassataqassanngilaq: Suliat immikkut ittut inatsisiliortup tungaanit 
pisoqalisinnaanngitsunngortinneqaraluarpataluunniit, pinerluuteqarnerup kingorna ukiut ima 
amerlatigisut qaangiussimappata, unnerluussisussaatitaasup tungaanit pinerluuteqarnerup 
pisimaneranik uppernarsaanissaq ajornarsilluni. 
 
Nalinginnaasumik suliat kinguaassiuutitigut atornerluinermut tunngasutillit qaqutigorujussuaq 
pisoqalisutut nalilerlugit Kalaallit Nunaanni politiit toqqortaraat, tassunga atatillugu Kalaallit 
Nunaanni Politimesterip paasissutissiissutiginikuuaa. Tamanna pinerlunnerup meeqqamut 
inersimasumulluunniit tunngagaluarpat atuuppoq. Piffissami 29. September 2010-miit 29. 
September 2011-ip tungaanut suliarineqarsimasunik tamarmiusunik misissuataarinerup, suliaq 
kinguaassiuutitigut atornerluinermut tunngassutilik ataaseq kisimi pisoqalisutut nalilerlugu 
toqqorneqarsimasoq, takutippaa. Suliaq pineqartoq kujanninnerunngitsuimik allatut 
kinguaassiuutitigut atoqateqarnermut tunngassuteqarpoq. Suliamik unitsitsineq 
pisoqalinermik imaluunniit uppernarsaatinik naammattunik pissaqannginnermik 
pissuteqarsimanersoq, Politimesterimit paasissutissiissummi ersinngilaq.       

Tamanna tunngavigalugu, immikkut ittumik meeqqanik kinguaassiuutitigut atornerluineq 
qaqugumulluunniit pisoqalisinnaannginnissaannik   aalajangersakkamik pilersitsinissap 
pisariaqarnissaa (iluaqutaanissaaluunniit) qularnartutut isikkoqarpoq. 
 
Aalajangiussassatut siunnersuut assinganik imaqartoq Folketingimut (Suliat meeqqanik 
kinguaassiuutitigut allatulluunniit atornerluinermut  tunngassutillit pisoqalisarnerannik 
atorunnaartitsinissaq siunertaralugu Folketingimi aalajangiussassatut siunnersuut1) 2004-ami 
Dansk Folkepartiimit saqqummiunneqartoq, ataatsimiititaliamit maluginiarneqarpoq. Dansk 
Folkepartiilli saniatigut allanit taperserneqanngimmat siunnersuut itigartitsissutigineqarpoq.     
 
Kalaallit Nunaanni pinerluttulerinermi inatsimmi pisoqalisarnermut aalajangersagaq atuuttoq, 
Eqqartuussiveqarneq pillugu Ataatsimiititaliarsuup kaammattuutai naapertorlugit, 
pinerluttulerinermut inatsisini siuliani atuuttuni ingerlateqqinneqartoq, naggasiutigalugu 
ataatsimiititaliap maluginiarpaa.    
 
Soorlu siusinnerusukkut eqqaaneqartoq - pinerluffigitittup 18-inik ukioqalerneraniit suliat 
pisoqaliartorsinnaanerannik nassataqartumik danskit pillaasarnermut inatsisaanni 2000-imi 
allannguinermi aalajangersakkamik ikkussisoqarpoq. Inatsimmik pineqartumik 
allannguinermut tunngavilersuutaasut ataatsimiititaliamit maluginiarneqarput: Meeqqap 
ilaquttaminit allatulluunniit qanigisaminit kinguaassiuutitigut atornerlugaasup amerlasuutigut 
inersimasumit pisortanilluunniit ikiortissarsiornissani sapertarmagu, immaqalu 
pinerlineqarnerit meeraanermini nalaassimasani aatsaat inersimasunngornermigut 
nassuerutigalugillu oqaluttuarisinnaallugit. Inatsimmik allannguineq sioqqullugu suliat 
pisoqalisarnerannut maleruagassat atuuttut malillugit, meeqqap inersimasunngorluni 
meeraanermini pinerlineqarnerit nalaassimasani unnerluussissutiginissaanut suli 
periarfissarsinngitsoq suliaq pisoqalereersimasinnaagami. Taamaalillunilu pinerlineqartoq 
eqqartuussivitsigut aalajangiivigineqarnissaminut pinerliisumilluunniit 
taarsiivigineqarsinnaanerminut periarfissaminik piiaavigineqarsinnaalluni. 
 
Pissutsilli pineqartut Kalaallit Nunaanni pinerluttulerinermi inatsimmut assingusumik 
attuumassuteqanngillat: Oqaatigineqareersutut (danskit pillaasarnermut inatsisaattut pinnani) 
Kalaallit Nunaanni pinerluttulerinermi inatsit, akiliisitsinermut tunngassutillit 
eqqaassanngikkaanni, aalajangersimasumik suliat pisoqalisarnerannik nassataqartumik 
imaqanngilaq. Sulianut allanut tunngatillugu unnerluussisussaatitaasunit (eqqartuussivinnillu) 
suliap aalajangersimasup pisoqalisimaneranik naliliinissaq pisussaaffigineqarpoq. 
Taamaattorli meeqqanik kinguaassiutitigut atornerluineq pillugu suliat pisoqalisarnerannik 
danskit immikkut ittumik maleruagassaannut tunngaviusoq, aamma suliat meeqqanik 
kinguaassiutitigut atornerluinermut tunngasut pisoqalisinnaanerannik nalilersuinermi pissutsit 
piviusut tunngavigalugit aallaaviunera pinerluttulerinermut inatsisip nassuiaatitaani erserpoq.   
Tamanna naapertorlugu Kalaallit Nunaanni Politimesterip paasissutissiissutiginikuuaa, 
nalinginnaasumik suliat meeqqanik kinguaassiuutitigut atornerluinermut tunngasutillit 
qaqutigorujussuaq pisoqalisutut nalilerlugit Kalaallit Nunaanni politiit toqqortaraat.  
 

                                                 
1 B 151, 17. marts 2004-ami saqqummiunneqartoq. 

Ataatsimiititalialliuna, §21, imm. 1, nr. 2-mi suliat pisoqalisarnerannut aalajangersakkap 
suliani meeqqanik kinguaassiuutitigut atornerluinermut tunngassuteqartuni, pinerlineqartup 
21-inik ukioqalinnginnerani atorneqannginnissaanik pinerluttulerinermi inatsimmi 
aalajangeersakkamik eqqussinissaq qanoq iluaqutaassanersoq isumaliutiginikuugaa. 
Aalajangersakkap taamaattup, pinerluttulerinermut inatsisip pillaatissiissutinut 
tunngavissaqannginnerata aalajangersimasumillu pisoqalisarnermut killiliussaqannginnerata 
nassatarisaanik naleqqussaanertalerlugu, danskit immikkut ittumik aalajangersagaat 
assipalugissavaa.   
 
Meeqqat pinerlineqartut inuunerminni kingusinnerusukkut unnerluutiginnittussat immikkut 
eqqarsaatigalugit pisussaaffik taanna, ullumikkut inatsisip nassuiaatitaani taamaallaat ersittoq, 
aalajangersakkamik taamaattumik ersarissarneqassaaq.  
 
Suleriaatsimut atuuttumut naleqqiullugu, ataatsimiititaliamut nassuiaatigineqartutut, meeqqat 
pinerlineqartut inatsisitigut inissisimaneri aalajangersakkap taamaattup allatigut 
iluaqusinngikkaa, ataatsimiititaliamit maluginiarneqarpoq. Peqatigalugulu aamma 
aalajangersakkap taamaattup unnerluussisussaatitaasut (eqqartuussiviillu) meeraallutik 
pinerlineqarnikuusut 21-inik ukioqalereerlutik unnerluutiginnittunut tunngatillugu sulianik 
pisoqalisimasutut naliliisarnerat massakkumut naleqqiullugu siunissami akulikinnerunissaata 
ilimanaateqarnera ataatsimiititaliap eqqummaariffigaa.  
 
3. Inatsisinut Ataatsimiititaliap inassuteqaataa 
Kisianni Inatsisinut Ataatsimiititaliaq, qulaani qanorluunniit allassimagaluarpat, 
kinguaassiuutitigut atornerliuneq meeqqanut tunngatillugu imak ilungersunartigisoq, suliat 
pisoqalisarnerat inatsisiliatigut ersarissumik pisinnaajunnaartilluinnartariaqartoq. 
 
Tamanna pissutigalugu Ataatsimiititaliap isumaqatigiittup siunnersuut 
akuersissutigineqassasoq inassutigaa. 
 
 
Taamak oqaaseqarluni Inatsisinut Ataatsimiititaliap siunnersuut aappassaaniigassanngortip-
paa. 

Ilanngussaq 1:  
 
Kalaallit Nunaanni Danmarkimilu inatsisitigut inissisimaneq pillugu itisilerilluni 
nassuiaateqarneq tamatumunngalu tunuliaqutit 
 
 
 
Kalaallit Nunaanni pinerluttulerinermi inatsit 
 
Pinerluttulerinermi inatsimmi unnerluussissutiginnissinnaanermut piffissaliussat / 
unnerluussuteqarsinnaanermut pisoqalisoortarnerit §§ 21- 22-ianni sammineqarput. 
 
Unnerluussuteqarsinnaanermut piffissaliussaq aalajangersimasoq taamaallaat sulianut 
akiliisitsinermut arsaarinninnermullu tunngassuteqatuni atuuppoq, §21, imm. 1, nr. 1, malugiuk. 
Tassani killiliussaq ukiunut marlunnut inissitaavoq (Taamaattorli inatsisitigut pisinnaatitaasunut 
pisussaatitaasunullu atuutissanngillat, §21, imm. 2, malugiuk).  
 
Suliani akiliisitsinermut arsaarinninnermullu tunngassuteqanngitsuni aalajangersimasumik 
pisoqalisoornissamut killiliussaqanngilaq. Tassani suliat ataasiakkaat nalilersuivigineqarnerisigut 
pisoqalisoortarnermut apeqqut aalajangiivigineqartarpoq. Taamaalilluni pinerluttulerinermi 
inatsimmi § 21, imm. 1, nr. 2-mi manna aalajangersagaavoq; inatsisinik unioqqutitsinermiit 
piffissaq ima sivisutigisoq qaangiussimappat pineqaatissiissutinik aallarniinissaq 
tunngavissaqarunnaarsimasutut nalilerneqarluni, taava unnerluussisoqassanngilaq. 
 
Pinerluttulerinermi inatsimmi siullermi  § 83, imm. 1, nr. 2-mik aalajangersagaq taanna 
ingerlatseqqittuuvoq (Pinerluttulerinermut Inatsit 1954-imeersoq). 
 
Inatsisissatut suinnersuummi, pinerluttulerinermut inatsimmut 1954-imeersumut tunngaviliisumi, 
inatsisitigut inissisimanerup tunuliaqutaa pillugu manna takuneqarsinnaavoq (Kalaallit Nunaanni 
Eqqartuussiveqarneq pillugu isumaliutissiissut nr. 1442/2004-mi qupp. 1022, tassani 
issuarneqarpoq): 
 


”Taamaattoq nutaanngilisoornissamut aalajangersimasumik piffissaliinissap 
piviusunngortinneqarnissaa tulluartutut isigineqanngilaq, tassami piffissaliussamik 
piffissap sivisunerusup ingerlasimanera pissutigalugu suliap unitsiinnarneqarnissaanut 
piffissamik pisariaqartinneqartumik ersersitsisumik aalajangersaanissaq 
periarfissaqarunannginnami.  
 
[…] 
 
Pisumi taaneqartumi unnerluussuteqarnissap nutaanngilisoorsimaneranik 
aalajangiinermi, siullermik eqqarsaatigineqassaaq, pinerluutip iliuuserineqarnerata 
kingorna piffissaq ima sivisutigisoq ingerlasimanersoq, taamaasilluni iliuuseqartup 
pinerluuteqarani inuunerata takutillugu, pineqartup inatsisit naapertorlugit 
pineqaatissinneqarnissaa  pisariaqartinneqarunnaarluni, tassami taamaassagaluarpat 

eqqartuussuteqarneq inuup ataatsip aamma inuiaqatigiit tungaanniit isigalugu 
ajoqutaaginnassalluni.” 


 
 
Nanginnera Eqqartuussiveqarnermut ataatsimiititaliarsuup kaammattuutaanut naapertuuppoq: 
 


”Oqaatigineqareersutut ataatsimiititaliarsuup siunnersuutaa naapertorlugu 
pinerluttulerinermi inatsit nangittumik pillaatinut sinaakkusiussanik imaqassanngilaq, 
taamaasilluni ataatsiomiititaliarsuup isumaa naapertorlugu nutaanngilisoornissamut 
piffissaliussanik, pisariitsunik aamma qaqugukkut pinerluut 
nutaanngilisoorsimanersoq pillugu pinerluutinut ataasiakkaanut aalajangiisunik, 
imaaliallaannaq aalajangersaanissaq aamma ullumikkut periarfissaqanngilaq.  
 
Taamaattumik ataatsimiititaliarsuaq isumaqarpoq, pineqartumi Danmarkimi 
malittarisassat assigisaannik nutaanngilisoornissamut malittarisassavinnik 
pinerluttulerinermi inatsimmi ilanngussisoqartariaqanngitsoq, akerlianilli 
isumaqarluni unnerluussuteqarnissamut piffissaliussat pilllugit pinerluttulerinermi 
inatsimmi aalajangersakkat atuuttut, piffissap sivisunerusup ingerlareerneratigut 
pinerluttulerinermi eqqartuussisaatsimi akisussaaffiliinissap pinngitsoornissaanut 
pisariaqartitsinermik naammassinnittut.”  (Isumaliutissiissut nr. 1442/2004 qupp. 
1022) 
 


 
Danskit pillaasarnermut inatsisaat 
 
Danskit pillaasarnermut inatsisaanni pisoqalisoortarnermut aalajangersagaq (§ 93) pinerluutip 
qanoq sakkortutigisimanera qanoq pisoqaliatiginerata tunngaviusumik aallaavigaa, pinerluutigisap 
sakkortusiartornera ilutigalugu pisoqalinissaanut piffissaq sivitsoriartussaaq. Pillaatissiissutilli 
sinaakkusiutaasup sakkortunerpaaffia, piuminarsaaniarnermik pissuteqartumik, aallaavittut 
tunngavigineqarpoq, pinerluutip pineqartup qanoq sakkortutiginera pinnagu. 
 
Taamaalilluni pillaatissiissutip sinaakkutaa ukioq ataaseq pallillugu paarnaarussivimmut 
pineqaatissiineruppat (imaluunniit pinerluummut pillaatissiissut akiliisitaanermit 
annertunerunngippat) pisoqalinissaanut ukiut marluussapput, Sinaakkutaq ukiut sisamat pallillugit 
paarnaarussivimmuuppat ukiut tallimat, sinaakkutaq ukiut qulit pallillugit 
paarnaarussuivimmuuppat ukiut qulit, piffissami aalajangersimasumi paarnaarussivimmut 
pillaatissiissummit tunngaviusoq annertunerunngippat ukiut 15-it. Pinerluutit inuunerup sinnerani 
paarnaarussivimmut kinguneqarsinnaasut, pisoqalineq ajorput. Pinerluutinut ataasiakkaanut 
immikkut ittumik aalajangersakkamit nalinginnaasumit qaffasinnerusumik pisoqalinissamut 
killiliisunik malittarisassanik aalajangiussisoqarnikuuvoq.                                                                             
 
2000-imi inatsimmik allannguuteqartitsinermi (Pillaasarnermut inatsimmik eqqartuussisarnermullu 
inatsmmik allannguinermut Inatsit nr 441 31. maj 2000-meersoq) danskit pillaasarnermut 
inatsisaanni § 94-imut nutaamik immikkoortoq 4-mik, suliani meeqqanik atornerluinermut 
tunngassutilinni, siusinnerpaamik pinerlineqartup 18-inik ukioqalerneraniit pinerluuteqarsimasunik 

pillaasarnermi akisussaatitaanerup pisoqaliartornera naatsorsorneqartussanngorlugu,   
ikkussisoqarpoq.  
 
Pisoqalisarnermik naatsorsueriaaseq immikkut ittoq, inatsisip nassuiaatitai naapertorlugit, 
annerusumik meeqqap atornerlugaasimasup atornerluisuminut imatut attuumassuteqarsinnaanera 
atornerluineq pillugu pinngitsoorani isortuussisariaqartutut misigisimasinnaanera eqqarsaatigalugu 
annerusumik suliaavoq. Siullertut qanigivallaakkamik atoqateqarnermut, sulianullu pinerliisup 
meeqqamut pappiaqqatigut meeravissiaminut, meerarsiaminut, perorsaasutut ilinniartitsisutullu 
akisussaaffiligaaffimminut attuumassuteqartunut. Aalajangersagarli tassungaannaq 
atatinneqanngilaq, tassami atornerluisut immikkut ittumik meeqqanut pinerlisaminnut 
attuumassuteqanngitsunut aamma attuumatinneqarpoq. 
 
 
Suliat meeqqanik kinguaassiuutitigut atornerluinermut tunngassutillit unnerluussutiginissaannut 
pisoqalisoortarnerat 
 
Ullormiit iliuuserisap iliuuserinngisalluunniit pillaatissinneqaataasinnaasup kipiffianiit 
pisoqalisoornissamut killiliussat naatsorsorneqalertarnerat  danskit pillaasarnermi inatsisaanni 
pingaarnertut maleruagassaavoq, §  94, imm. 1, malugiuk.  
 
Unioqqutitsinerni erseqqinnerusumik nassuiarneqartuni qulaani taaneqareersutut 
pisoqalisoornissamut killiliussat pinerlineqartup 18-inik ukioqalerneraniit naatsorsorneqalertarneri, 
danskit pillaasarnermi inatsisaanni § 94 imm. 4-mi aalajangersagaavoq. Pillaasarnermi inatsimmi 
aalajangersakkanik unioqqutitsinerit malittuani eqqaaneqartut pineqarput: 
 § 210, imm. 1 (Qanippallaakkamik atoqateqarneq: ilaqutarisamik imminik 


ukiukinnerusumik atoqateqarneq) 
 § 210, imm. 2 (qatanngummik atoqateqarneq: najammik/aleqamik imaluunniit 


aqqalussamik/animik atoqateqarneq) 
 § 216 (pinngitsaaliilluni atoqateqarneq) 
 § 217 (allatut pinngitsaaliilluni atoqateqarneq) 
 § 218 (tarnikkut nappaateqartumik / eqqarsartaatsikkut kinguarsimasumik imaluunniit 


imminut ikiorsinnaanngitsumik  atornerluilluni aappariinnerup avataatigut atoqateqarneq) 
 § 219 (suliffeqarfinni atorfillit tarnikkut nappaatilinnik allanillu assingusunik 


atoqateqartarnerat) 
 § 220 (atorfimmut atatillugu aningaasatigulluunniit pinngitsoorneqarsinnaannginnermik 


sakkortuumik atornerluilluni aappariinnerup avataatigut atoqateqarneq) 
 § 222 (meeqqamik 15-it inorlugit ukiulimmik atoqateqarneq) 
 § 223 (meeravissiamik / meerarsiamik / paarsamik / meeqqamik 18-it inorlugit ukiulimmik  


ilinniartitassatut perorsagassatut akisussaassusiligaaffimmik atoqateqarneq) 
 
(Suiaassuteqammik kinguaassiuutitigut atoqateqarnermut tunngatillugu allatullu 
kujannerunngitsumik atoqateqarnermut tunngatillugu aalajangersakkat tamarmik assinganik 
atorneqartarput). 
 
Suliani pinngitsaaliilluni atoqateqarnermut tunngasuni (§ 216) kiisalu suliani meeqqanik 15-it 
inorlugit ukiulinnik atoqateqarnermut tunngasuni (§ 222) pillaasarnermi inatsimmi § 94, imm. 4-ap 

pillaatissiissutitut sinaakkusiussat atuuttut malillugit siusinnerpaamik pinerlineqartup 33-inik 
ukioqalerneratigut suliap pisoqalisoorsinnaavoq.  
 
Suliat qanigisamik kinguaassiuutitigut atornerluinermut tunngassutillit (§ 210, imm. 1), kiisalu 
meerarsiamik kinguaassiuutitigut atornerluinermut tunngasut allallu (§ 223) siusinnerpaamik 
pinerlineqartup 28-inik ukioqalernerani pisoqalisinnaapput.  
 
Suliat qatanngutigiit akornanni kinguaassiuutitigut atornerluinermut tunngasut (§ 210, imm. 2), 
inerteqqutaasumik pinngitsaaliinermut (§ 217), pinerlisap tarnikkut nappaataanik atornerluinerit 
allallu (§ 218), sulisut paaqqinnittarfinni najugalinnik atoqateqartarneri (§ 219), kiisalu 
pinngitsoorneqarsinnaannginnermik sakkortuumik atornerluineq (§ 220) siusinnerpaamik 
pinerlineqartup 23-inik ukioqalernerani pisoqalisinnaapput. 
 
Meerarsianut kinguaassiuutitigut atornerluinermut allanullu tunngatillugu § 223 ukiut qulit 
qaangiunnerisigut pisoqalisarnerat tunngavittut pillaatissiissummut sinaakkutaq (taamaallaat ukiuni 
sisamani paarnaarussivimmut aalajangersaasoq) pissutaanngilaq, tassaliuna pillaasarnermi 
inatsimmi §93, imm. 3-mi immikkut aalajangersagaq pissutaasoq.    
 
 


Pinerluut Pisoqalinissamut 
killiliussaq 


Pisoqalinerup nalliunnerani 
pinerlisap ukiui 


§ 210, imm. 
1 


ukiut 10-it 28-it 


§ 210, imm. 
2 


ukiut5-at 23-it 


§ 216 ukiut 15-it 33-it 
§ 217 ukiut 5-at 23-it 
§ 218 ukiut 5-at 23-it 
§ 219 ukiut 5-at 23-it 
§ 220 ukiut 5-at 23-it 
§ 222 ukiut 15-it 33-it 
§ 223 ukiut 10-it 28-it 


 
 
Pillaasarnermi inatsimmi §94, imm. 4-mi aalajangersagaq Meeqqat Siunnersuisoqatigiivisa 
kaammattuteqarnerisigut ikkussaasoq inatsisip allannguutissatut siunnersuutip piareersaataani 
erserpoq: 
 


”Inatsisinik atortitsinermut Ministerimut 20. august 1999-imi Meeqqat 
Siunnersuisoqatigiivisa saaffiginnissutiminni, pillaasarnermi inatsimmi 
pisoqalisoortarnermi maleruagassat allanngortinneqarnissaannik, taamaalilluni suliat 
meeqqanik kinguaassiuutitigut atornerluinermut tunngassuteqartut pisoqalinissaannut 
killiliussat aatsaat meeqqap 18-inik ukioqalernerani imminullu akisussaaffigilernerani 
naatsorsorneqalernissaannik siunnersuuteqarput. 

Meeqqamik kinguaassiuutitigut atornerluineq meeqqap inuuneranut 
akornutaalluinnartuusoq, Meeqqat Siunnersuisoqatigiivisa inassuteqaatiminni 
tunngavilersuutitut erseqqinnerusumik nassuiaateqarfigaat, ingammik pinerliineq 
ilaquttamik allatulluunniit qanigisamik iliuuserineqarsimagaangat. 
Taamaattoqarnerani meeraq qanigisaminik ikiortissarsiornissaminut 
mattunneqarsimasinnaavoq, kiisalu meeraq amerlasuutigut inersimasunik 
pisortanilluunniit ikiortissarsiornissaminut sapiuttarpoq. 
 
Meeqqap pinerlineqarnini pillugu kingusinnerujussuakkut aatsaat immaqalu 
inersimasunngoreernermini nassuerutigalugu oqaluttuarisinnaasaraa 
nalinginnaasuusoq ilisimaneqartorlu Meeqqat Siunnersuisoqatigiivisa tamatumunnga 
atatillugu eqqaavaat. Meeqqap angerlarsimaffimminiit allamut nooreernerani ukiut 
arlallit qaangiunnerisigut imaluunniit tamanna sioqqullugu ima 
toqqissisimatigilersimappat qanigisaminik ajorluinnartumik pinerliinikuusumik 
unnerluutiginnissinnaalersimappat aatsaat pisoqalisitsisarnermut maleruagassat 
atuuttut malillugit eqqartuussivitsigoortillugu malersorneqarsinnaasoq, Meeqqat 
Siunnersuisoqatigiivinit tamatumunnga atatillugu tikkuarneqarpoq. Tamannali 
Meeqqat Siunnersuisoqatigiivisa paasinnissinnaanerat naapertorlugu amerlasuutigut 
takorluugaannaassaaq. 
 
Taamaammat meeqqat qanigisaminnit atornerlunneqartut, pissutsit piviusut 
naapertorlugit pinerliisuminnut naleqqiullutik, pisut inersimasunit allanit 
malugineqarlutik iliuuseqarfigineqanngippata, makiteqqinneqarnissaminnut 
periarfissaqanngitsutut Meeqqat Siunnersuisoqatigiivinit nalilerneqarput. Tamanna 
aallaavigalugu pillaasarnermi inatsisip, meeqqap 18-iliineraniit aatsaat suliat 
meeqqanik atornerluinermut tunngassuteqartut pisoqalisinnaanerinik naatsorsuineq 
aallartittussanngorlugu, allanngortinneqarnissaa Meeqqat Siunnersuisoqatigiivinit 
siunnersuutigineqarpoq. 
 
Taamaaliornikkut meeqqat atornerlunneqarsimasut inersimasunngornerminni 
atornerlugaasimanertik qaangersinnaagaat eqqartuussivimmilu inerniliinikkut 
immaqalu pinerliisumit taarsiiffigitissinnaanikkut katsorsagaanermik 
ingerlatsisinnaanerminnut pitsaanerusumik periarfissaqalissasut, Meeqqat 
Siunnersuisoqatigiivinit nalilerneqarpoq.” 


 
Inatsisissatut siunnersuutip nassuiaataani nalinginnaasuni Inatsisinik atortitsinermut 
Ministereqarfiup isumaliutai ilaatigut imaattut ikkunneqarput: 
 


”Inuit meeqqatut inersimasumit qanigisaminnit kinguaassiuutitigut 
atornerlugaasimasut, inersimasunngornerminni pinerlineqarnermut pineqartumut 
qisuariuteqarnissaminnut Meeqqat Siunnersuisoqatigiivisa siunnersuutaata 
nassatarisaanik periarfissaqalissapput, suliat pisoqalisarnerinik malittarisassat 
pissutigalugit pinerluuteqarsimasumik eqqartuussivikkoortitsinissaminnut 
periarfissaminnik mattunneqaratik. 

Pisoqalisarnermut maleruagassat sorliit pillatissamut akisussaanermut 
atuutsinneqarnissaannut naliliineq, qajassuutassat nalinginnaasut arlallit 
oqimaalutarneqarnissaannik piumasaqaateqarput. Pillagassanngortitassanik 
suliaqarnermi naammassisaqarnissamik inuiaqatigiit soqutigisaat, pinerlunnerup 
kingorna piffissap ingerlasup sivitsoriartornerani nakuinneruleriartortarput. Inatsisinik 
unioqqutitsinerni »nutaanngitsuni« nalinginnaasumik pinaveersaartitsinissami 
mianersuutassat pissutsit taamaattut kinguneqartinniarlugit malersorneqarnissaat 
nalinginnaasumik pisariaqartilinngilaa. Suliamik tulluarsakkamik ingerlatsinermi 
mianersuutassat arlallit aamma sunniuteqarput. Pinerluuteqarneq qangali pisimappat 
suliami pissutsit piviusut qulaajarnissaat ajornakusuussaaq.   
 
Suliani meeqqanik kinguaassiuutitigut atornerluinermut tunngassutilinni 
pillarneqarsinnaanerup pisoqalinissaanut killissarititamut immikkut ittumik 
malittarisassamik eqqussinissamut tapersiisunik tunngavissanik pingaarutilinnik 
ikkussisoqarsinnaasoq Inatsisinik atortitsinermut Ministeriaqarfik naliliivoq […] 
 
Atatilluguli aamma, uppernarsaatissaqarnikkut ajornartorsiutit pinerluutinik qangali 
pisimasunik eqqartuussivikkoortitsinermi pilersinnaasut annertoorujussuusinnaaneri, 
isigisariaqarput. Minnerunngitsumik tekniskiusunik uppernarsaatissaqanngitsuni – 
soorlu ajoqusersimanermi nakorsamit uppernarsaammik imaluunniit aammik allanillu 
takussutissaqanngitsuni - uppernarsaatit annerusumik imaluunniit tamakkiisumik 
pinerlisap ilisimannittutut nassuiaataanik aallaaveqarpata. Pisoqalisarnermut 
malittarisassanik allannguineq, uppernarsaatit qanoq ersaritsiginerinik 
piumasaqaatinik allannguinermik nassataqassanngitsoq, tassunga atatillugu 
erseqqissarneqassaaq. Taamaammat takorloorneqartariaqarpoq suliat meeqqanik 
kinguaassiuutitigut atornerliunermut tunngassuteqartut pisoqalinissaannut piffissamik 
sivitsuinermik eqqussinermi siornatigut pinerluutigisamut akisussaatitaanerup 
pisoqalisimanera pissutigalugu suliat toqquinnartariaqarsimasat arlalissuit, suli 
eqqartuussinermi - pinerliisoq nassuinngippat – aalajangiivigineqarsinnaassanngitsut – 
uppernarsaatinik naammattunik peqannginnera pissutigalugu.” 


 
Pillaasarnermi inatsimmi § 94, imm 4-mi aalajangersakkap assinganik Kalaallit Nunaanni 
pinerluttulerinermut inatsit imaqanngilaq, tamatumalu kingorna suliani kinguaassiuutitigut 
pinerluutinut tunngasutilinni erseqqinnerusumik taagoriikkat pisoqalinissaannut piffissaq 
siusinnerpaamik pinerlineqartoq 18-inik ukioqalerneratigut naatsorsorneqalissaaq. 
Aalajangersimasumik pisoqalinissamut piffissaliisoqarnikuunnginnerata (suliat 
akiliisitaatitsinerinnarmik arsaarinninnermilluunniit nassataqarsinnaasut eqqaassanngikkaanni) 
tamanna malitsitut pissaqqaartutut nassataraa. 
 
Kisianni pinerluttulerinermi inatsisip § 21-ata nassuiaatitaani, ingerlatseriaaseq atuuttoq malillugu 
atornerluinermik suliaq pisoqalisimasutut isigineqassanersoq missingersuilluni nalilersuinermi  
pinerlineqartup ukiui ilaatigut ilaanngunneqartartut paasissutissiissutigineqarpoq. 
 
Naalakkersuisut § 37-mik aallaaveqarluni apeqquteqaammut (2011-113) akissuteqarnissaminnut 
atugassaannut Kalaallit Nunaanni Politimesteri imaattumik oqaaseqarpoq:      

”Unnerluussummik taamaatitsinissamik maleruagassat eqqartuussisarnermi inatsimmi 
takuneqarsinnaapput, imatullu oqaasertaqarlutik: 
 
§ 312, Suliassami unnerluussut tamarmi ilaannaaluunniit taamaatiinnarneqarsinnaavoq 


1) Pasilliut tunngavissaqanngitsuusoq paasinarsippat 
2) Malersueqqinnissaq pasilligaasup pisuutitaanissaanik 


kinguneqassangatinneqanngippat, imaluunniit 
3) Suliassap ingerlannissaa ajornartorsiutinik, aningaasartuutinik imaluunniit 


piffissamik atuilussinnarnermik suliassap pingaarutaanut aamma 
pineqaatissiisoqassappat eqqartuussutissatut ilimagineqarsinnaasumut 
naleqqiullugu naleqqutinngitsunik nassataqarsinnaappat.   


 


Kinguaassiuutinik atornerluinermut atasumik pinerluttuliornernut pingaartumik 
malugineqassaaq, pasilliineq suliassami unnerluussinermik kinguneqanngitsoq, 
akulikinnerpaamik pisarmat § 312, imm. 2-mi aalajangersakkamut innersuussinikkut. 
Tassunga atatillugu ilisimatitsissutigineqarsinnaavoq, pissutitut tamanna  
atorneqartarmat, unnerluussisutut oqartussaasut suliassami uppernarsaatit 
tunuliaqutaralugit, uppernarsineqarsinnaanngitsoq pinerluttuliornermi suliami 
eqqartuussisoqarnissaa. Taamatuttaaq aalajangersagaq atorneqartarpoq suliani suliap 
pisoqalinera pissutigalugu unnerluussisoqarsinnaanngikkaangat. 


Kalaallit Nunaanni politiini suleriaasiuvoq suliassat kinguaassiuutinik 
atornerluinermut tunngasut matumani  meeqqanut tunngasut ilanngullugit 
pisoqalisutut taamaatiinnartarneri qaqutigoortuuvoq. Ukiuni kingullerni suliassat 
aalajangiiffigineqartut tamarmik aqqusaartorneqarput. 2010-mi  septemberip 29-aniit 
ullumikkumut suliassaq ataaseq kinguaassiuutinut tunngasoq pisoqalisutut 
taamaatiinnarsimavarput, suliassamilu meeraq eqqunngitsuliorfigineqarsimavoq. 
Suliassami pineqarpoq allatut ittumik kinguaassiuutitigut atuineq”. 


 


 


 








19. oktober 2011 EM 2011/135


Uunga siunnersuut: Suliassat meeqqanik kinguaassiuutitigut atornerluinermut 
tunngasut pisoqalisinnaannginnerannik qulakkeerisumik Kalaallit Nunaanni 
pinerluttaalisitsinermut inatsisimmi § 21-p imaanik allanngortitsitsinissaq 
siunertaralugu Inatsisinik Atortitsinermut ministeri siunnersuummik 
saqqummiusseqqullugu qinnuigineqarnissaa pillugu, Naalakkersuisut 
peqquneqarnissaannik Inatsisartut aalajangiiffigisassaattut siunnersuut.
(Inatsisartunut ilaasortaq Astrid Fleischer Rex, Demokraatit)


Akissuteqaat
(Nunamut Namminermut, Pinngortitamut Avatangiisinullu Naalakkersuisoq)


Siullermeerinninneq


Inatsisartut  matumani  ataatsimiinneranni  apeqqutip  pingaaruteqartup 
oqaluuserisassanngortinnera  pillugu  siunnersuuteqartoq  Naalakkersuisut  sinnerlugit 
qujassuteqarfigerusuppara.


Meeqqat  atugaat  suliassaqarfiuvoq  Naalakkersuisunit  assut  pingaartinneqartoq,  aamma 
suliassanik  pingaarnersiuilluni  tulleriissaarinermi  sallernut  ilaatinneqartoq. 
Erseqqilluinnartumik  erseqqissaatigineqassaaq  meeqqanik  kinguaassiuutitigut 
atornerluisarneq  Naalakkersuisut  assut  ilungersunangaartutut  isigimmassuk 
taamaaliortoqartarneralu akuerineqarsinnaanngilluinnarmat. Aamma qularutigineqassanngilaq 
meeqqanik  atornerluillutik  pinerlussimasunik  pineqaatissiisarnermi  eqqartuussiviit 
pisariaqartunik  pineqatissiissutinik  eqqartuussisarnissaanik  suliat  Naalakkersuisunit  assut 
ilungersunartutut isigineqarmata.


Siunnersuummi  pineqartoq  danskit  naalagaaffiata  oqartussaaffigaa.  Taamaattumik 
Naalakkersuisunut nunatsinni Politimesterimut saaffiginnissuteqarput.


Aallarniutigalugu  erseqqissumik  oqaatigineqassaaq  meeqqanik  kinguaassiuutitigut 
atornerluinerit  pillugit  suliassat  pisoqalisinnaanngimmata,  tassa  suliassani  taamaattuni 
pasilliummik pasisamut saqqummiussinissamut piffissaliussat pinerluttulerinermi inatsimmi § 
21,  imm. 1,  nr. 2 malinneqartarmat.  Eqqarsaatigineqarsinnaavoq pisoqarneraniit  ukiut 20-t 
kingorna pasilliummik pasisaasumut saqqummiussisoqarsinnaanera.


Suliani taakkunani pasilliummik pasisaasumut saqqummiussineq unnerluussisussaatitaasuniit 
saqqummiunneqartarpoq,  taakkunanilu  namminissarsiunngitsumik,  illuatungaaniittumut 
aamma  iluaqutaasussat  paasissutissat  ilanngullugit  oqimaaqatigiissumik  periuseqartumik 
saqqummiusseriaaseq  tunngavigineqartarpoq,  tassalu  imaappoq,  paasiniaanermi 
pasineqartumi  pisuutitsinermut  pisuutitsinnginnermullu  pissutsit  ilaatinnissaannut  politiit 
unnerluussisussaatitaasullu  pisussaaffeqartut.  Suliarineqartumi  paasisat  tunngavigalugit 
eqqartuussisoqarsinnaanngitsoq naliliisoqarpat, suliami unnerluussisoqarsinnaanngilaq.


Meeqqanik  kinguaassiuutitigut  atornerluinerit  pillugit  suliani  pasilliummik  pasisaasumut 
saqqummiussisoqarsinnaaneranik  nalilersuineq  sukumiisuussaaq  ersarissuullunilu  aamma 
ilaatigut  pisoqarneraniit  piffissaq  ima  sivisutigisoq  ingerlareersoq  pineqaatissiinissamut 
pissutissaqarnersoq  naatsorsuutigineqarsinnaajunnaarneranik  tunngaveqassalluni. 
Peqatigisaanik  pinerluttulerinermi  inatsimmut  nassuiaatinit  erseqqissumik 
takuneqarsinnaavoq  nalilersuinermi  eqqarsaatigineqassasoq  meeraq  inersimasumut 
______________________________

immikkuullarissumik attuumassuteqarsinnaammat, pisimasoq pereersup kingorna ukiorpassuit 
qaangiunnerisigut aatsaat suliassanngortinniarlugu nalunaarutigineqarsinnaalluni.


Suliassat pisoqalisinnaanerat pillugu apeqqut eqqartuussiveqarneq pillugu 
ataatsimiititaliarsuarmit aamma sukumiisumik suliaralugu sammineqarsimavoq. 
Eqqartuussiveqarneq pillugu ataatsimiititaliarsuup isumaqatigissutigaa pinerluttulerinermi 
inatsimmi nutaami pineqaatissiissutit killissanik atortuulersitsisoqannginnera pissutigalugu 
ajornanngitsumik suliassat pisoqalisinnaanerinut piffissaliussat 
atortuulersinneqarsinnaanngitsut.


Kalaallit Nunaanni Politiit 2010 pillugu ukiumoortumik kisitsisitigut paasissutissiissutaannit 
takuneqarsinnaavoq arneriniarluni anguseriniarluniluunniit pinerluttuliornermut tunngatillugu 
pisut  371-it  nalunaarutigineqarsimasut.  Nalunaaruteqarnerni  taakkunaniipput  angutaaserluni 
arnerinerit,  angutaaserluni  arneriffiginninniarnerit,  meeqqanik  atornerluinerit, 
atoqatigiinnissamut  pilerilersitsinerit  aamma  kanngunartuliorfigisaanerit  kinguaassiuutinit 
aallaavillit.  Sulianit  taakkunannga  pisimasut  ilaat  naammattumik 
uppernarsarneqarsinnaasimanngimmata  suliassat  67-it  unitsiinnarneqarsimapput,  tamannalu 
namminissarsiunngitsumik,  illuatungaaniittumut  aamma  iluaqutaasussat  paasissutissat 
ilanngullugit  oqimaaqatigiissumik  periuseqartumik  saqqummeriaaseqarnerup  taaneqartup 
toqqaannartumik malitsigaa.


Nunatsinni Politimesterip siunnersuut tunuliaqutaralugu ilassutigalugu oqaatigaa 
pasilliummik pasisaasumut saqqummiussinnginnissaq pillugu maleruagassat 
eqqartuussisarneq pillugu inatsimmi § 312-miit takuneqarsinnaasut.


Pingaartumik arneriniarluni anguseriniarluniluunniit pinerluttuliornernut tunngatillugu 
oqaatigineqassaaq suliami unnerluussuteqarsinnaatinnagu pasilliut amerlanertigut 
unitsinneqartarmat § 312, nr. 2-mi aalajangersakkamut innersuussisoqarluni. Tassunga 
atatillugu ilisimatitsissutigineqarsinnaavoq pinerluttulerineq pillugu suliami uppernarsaatini 
pigineqartuni pisuutitsilluni eqqartuussinissamut pisariaqartunik unnerluussisussaatitaasut 
uppernarsaatissaqannginnerat pissutigalugu tunngavilersuut taanna atorneqakkajuttarmat.


Meeqqanik,  aamma  arnanik,  atornerluinerit  amerlavallaartut  ikilisinneqarnissaat 
Naalakkersuisut  assut  soqutigisaraat,  tassungalu  sammisunik  Naalakkersuisut  arlalinnik 
suliniuteqarlutik,  soorlu  aamma  pinerlunnernit  taakkuninnga  eqqorneqarsimasunut 
ajunngitsunik neqerooruteqarnissaq Naalakkersuisunit pingaartutut isigineqartoq.


Peqatigisaanik  nunatsinni  pinerluttulerinermi  inatsit  tunngavinnik  pingaaruteqartunik 
arlalinnik  tunngaveqassasoq  Naalakkersuisut  isumaqarput,  tassunga  ilanngullugu 
paasiniaalluni  misissueqqissaarnermi  nammissarsiunngitsumik  tunngaveqarneq,  nunamut 
nutaaliaasumut inatsisit tunngavigalugit naalakkersugaasumut ilisarnaataalluinnartoq.


Tamakkiisumik  nalilersuineq  tunuliaqutaralugu,  nunatsinni  Politimesterimiit  ilassutitut 
paasissutissiissutigineqartut  ilanngullugit,  Naalakkersuisut  paasivaat  meeqqanik 
kinguaassiuutitigut  atornerluinermi  suliassanut  tunngatillugu  suliassat  pisoqalisinnaanerat 
pillugu piffissamik killiliussamik maleruagassamik peqanngitsoq. 


Taamaattumik  Naalakkersuisut  Inatsisinut  Ataatsimiititaliaq  qinnuigissavaa 
aalajangiiffigisassatut  siunnersuut  suliareqqullugu  aappassaaneerneqarnissaanullu 
isumaliutissiissuteqarluni.

